
1.3. Unha ferramenta

Vexamos agora como podes crear os teus propios xogos coa ferramenta Kahoot.

Para crear un cuestionario inicial, deberás
seguir os pasos que se indican a continuación.

Ir a https://getkahoot.com/
Pulsar en sign up for free.
Preguntarache como vas usar Kahoot. Di que o farás como "profe".
Se tes unha conta de Gmail, poderás rexistrarte directamente con ela; do contrario,
terás que indicar un nome de usuario ou conta de correo e mais un contrasinal.
Ao pulsar en "crear un novo Kahoot", pódense escoller 4 tipos:

Quiz Permite crear preguntas con catro opcións de resposta unha das cales é a
correcta. Podes engadir o número de preguntas que queiras.
Jumble Todas as preguntas deste xogo consisten en colocar en orde catro
elementos. Do máis importante ao menos importante, orde cronolóxica, tamaño
ou calquera outro criterio.
Discussion Permite engadir unha única pregunta para abrir un debate, por
exemplo.
Survey O mesmo formato que o anterior, pero admite un número de preguntas
indefinido.

Explicamos como deseñar a opción Survey. Este formato é axeitado para recoller
opinións ou xerar un debate presentando un número ilimitado de preguntas. 
Para comezar a deseñar este xogo, en primeiro lugar dámoslle un nome á enquisa.
Introducir a primeira pregunta que debería estar complementada cunha imaxe ou
vídeo que anime a participación.
Pulsar en Add question, e repetir o proceso até rematar a lista de preguntas.

https://getkahoot.com/


En cada unha das preguntas pódese establecer o tempo que se vai permitir para
contestar a pregunta dende que aparecen as respostas. É necesario considerar a
cantidade de texto que teñen que ler, a complexidade das respostas, a similitude ou
diferenza entre as opcións que se presentan, a idade do alumnado, etc. e así
poderase establecer un tempo para contestar a cada unha das preguntas, que vai
dende os 5 segundos aos 2 minutos. Por defecto, veñen sinalados 20 segundos.
Unha vez introducidas todas as preguntas, pulsa sobre save e verás que se
presentan 4 opcións:

Editar de novo o xogo.
Ter unha vista previa do xogo, na que aparece unha representación dun teléfono
para poder ver como funcionaría o xogo.
Comezar o xogo.
Compartilo de moi diversas formas.

Se simplemente queres gardalo, preme en I’m done.
A enquisa xa estará rematada e poderás usala cando queiras.
Para saír, preme sobre a roda que aparece na parte superior dereita da barra de
ferramentas e, na fiestra que se desprega, preme en sign out.
Para volver editar algún dos xogos que teñas realizado, accede novamente a Kahoot e
preme sobre Kahoots.
Unha vez que vexas a lista de kahoots creados, preme sobre os 3 puntiños que
aparecen á dereita do xogo correspondente e poderás volver editalo, ou tamén
previsualizalo, compartilo, duplicalo ou borralo.

Para saber máis

Esta aplicación de orixe noruega comezou a funcionar no ano
2011 e na actualidade hai máis de 30 millóns de persoas que a
empregan tanto no eido empresarial como no educativo.

Os creadores da aplicación desenvolveron unha comunidade
que comparte en twiter experiencias e contidos.
https://twitter.com/GetKahoot/media    

Unha alternativa a Kahoot

Non é que haxa moitas alternativas a Kahoot,
pero é posible atopar algunha.  Con respecto a
Kahoot, algunhas presentan vantaxes e outras,
inconvenientes.

Quizais a máis coñecida é Socrative.

Acceso á aplicación: http://www.socrative.com 

